
Radna grupa Komisijâ za izbor i imenovanja Predstavničkog doma i
Doma naroda Parlamenta Federacije Bosne i Hercegovine

Na osnovu člana 47. Zakona o unutrašnjim poslovima Federacije Bosne i
Hercegovine ("Službene novine Federacije BiH", broj 81/14) i čl. 3. i 8. Zakona o
ministarskim, vladinim i drugim imenovanjima Federacije Bosne i Hercegovine
("Službene novine Federacije BiH", br. 12/03, 34/03 i 65/13), Radna grupa
Komisijâ za izbor i imenovanja objavljuje: 

JAVNI KONKURS
ZA IMENOVANJE NEZAVISNOG ODBORA

Radi osiguranja nepristrasne, objektivne, kvalitetne i zakonite procedure
imenovanja direktora policije, lišene svakog političkog uticaja, formira se
Nezavisni odbor koji omogućava da za direktora policije budu predloženi
najkvalitetniji kandidati, kao i osiguranje stručnog, objektivnog i nepristrasnog
praćenja rada direktora policije i obavljanje drugih poslova utvrđenih Zakonom o
unutrašnjim poslovima Federacije Bosne i Hercegovine (u daljem tekstu:
Zakonom).

Nezavisni odbor je nezavisno tijelo Parlamenta Federacije koje obavlja navedene
poslove i finansira se iz budžetskih sredstava Parlamenta Federacije.

1. Postupak imenovanja Nezavisnog odbora

U skladu sa Zakonom o unutrašnjim poslovima Federacije Bosne i Hercegovine
Nezavisni odbor imenuje Parlament Federacije na prijedlog radnih tijela
Predstavničkog doma i Doma naroda nadležnih za izbor i imenovanja, putem
javnog konkursa, koji organiziraju i provode ta radna tijela.

2. Mandat i sastav Nezavisnog odbora

Nezavisni odbor imenuje se na period od četiri godine i ima sedam članova.
Sastav Nezavisnog odbora odražava nacionalnu strukturu stanovništva prema
posljednjem važećem popisu stanovništva u Bosni i Hercegovini.
Prilikom izbora članova Nezavisnog odbora najmanje dva člana trebaju biti
ženskog spola.



3. Uvjeti za imenovanje Nezavisnog odbora

Članovi Nezavisnog odbora biraju se među istaknutim stručnjacima iz oblasti
pravnih, kriminalističkih ili drugih društvenih ili prirodnih nauka, te organizacija
koje se bave zaštitom ljudskih prava ili drugih srodnih oblasti, s tim da najmanje
jedan član Nezavisnog odbora mora biti diplomirani pravnik, odnosno osoba sa
stečenom diplomom visokog obrazovanja pravne struke.

Uvjeti za izbor članova Nezavisnog odbora su slijedeći:

● da je državljanin Bosne i Hercegovine; 
● da ima visoku stručnu spremu najmanje VII stepena obrazovanja ili

najmanje završen prvi ciklus visokog obrazovanja Bolonjskog sistema
studiranja s 240 ECTS bodova i najmanje pet godina radnog iskustva
nakon sticanja visoke školske spreme;

● da nije član političke stranke;
● da u posljednje četiri godine nije bio na bilo kojoj poziciji u političkoj stranci

na bilo kojem nivou niti ga je politička stranka postavila na bilo koju
poziciju;

● da u posljednje četiri godine nije bio član izvršnog ili zakonodavnog tijela
na bilo kojem nivou vlasti u Bosni i Hercegovini;

● da nije osuđivan za krivično djelo;
● da se protiv njega ne vodi krivični postupak,
● da mu nije izrečena disciplinska sankcija za teže povrede službene

dužnosti;
● da nije aktivan policijski službenik.

Član Nezavisnog odbora ne smije biti u sukobu interesa u vezi sa radom
Federalnog ministarstva i Uprave policije.

4. Poslovi Nezavisnog odbora 

Nezavisni odbor obavlja sljedeće poslove:
1) raspisuje i provodi javni konkurs za imenovanje direktora policije;
2) vrši selekciju i predlaže listu kandidata za izbor direktora policije Vladi

Federacije koju dostavlja posredstvom ministra;
3) prati rad direktora policije i izvještava Parlament Federacije, Vladu

Federacije i ministra o radu direktora policije;
4) predlaže razrješenje direktora policije Vladi Federacije u skladu sa ovim

Zakonom;
5) vodi prvostepeni disciplinski postupak protiv direktora policije i izriče

disciplinske sankcije;
6) prima, razmatra i postupa po podnesenim žalbama na rad direktora

policije i o tome obavještava ministra i Vladu Federacije;
7) dоnosi poslovnik o svom radu;
8) obavlja i druge poslove koji su stavljeni u njegovu nadležnost Zakonom i

pravilnikom iz čl. 63. i 94. Zakona.



5. Uz prijavu na javni konkurs kandidat je dužan dostaviti: 

● uvjerenje o državljanstvu, 
● dokaz o stručnoj spremi, 
● biografiju iz koje je vidljivo da ispunjava uvjete iz člana 49. Zakona o

unutrašnjim poslovima Federacije Bosne i Hercegovine, 
● izjave pod punom moralnom, materijalnom i krivičnom odgovornošću a u

skladu sa članom 49. stav (2) tačkama 3), 4) i 5) Zakona o unutrašnjim
poslovima Federacije Bosne i Hercegovine: 
- da nije član političke stranke;
- da u posljednje četiri godine nije bio na bilo kojoj poziciji u političkoj

stranci na bilo kojem nivou niti ga je politička stranka postavila na bilo
koju poziciju;

- da u posljednje četiri godine nije bio član izvršnog ili zakonodavnog tijela
na bilo kojem nivo u vlasti u Bosni i Hercegovini;

- da mu nije izrečena disciplinska sankcija za teže povrede službene
dužnosti;

- da nije aktivan policijski službenik;
● uvjerenje da se protiv kandidata ne vodi krivični postupak. 

Napomena: Uvjerenje o nekažnjavanju, za kandidate koji su se prijavili na
ovaj konkurs, a koji ispunjavaju sve druge uvjete, Radna grupa će pribaviti
službenim putem.

Javni konkurs će biti objavljen u "Službenim novinama Federacije BiH",
„Dnevnom avazu“ i „ Večernjem listu“.

Radna grupa Komisijâ za izbor i imenovanja oba Doma Parlamenta Federacije
BiH će: 

● pregledati sve prijave koje stignu u propisanom roku, 
● na osnovu principa iz člana 3. Zakona o ministarskim, vladinim i drugim

imenovanjima Federacije Bosne i Hercegovine i kriterija za imenovanje,
sastaviti listu sa užim izborom najboljih kandidata koji ispunjavaju uvjete
za imenovanje, 

● pozvati sve kandidate sa liste sa užim izborom na intervju.

Napomena: Kod izbora kandidata Radna grupa će voditi računa o
odredbama Ustava Federacije Bosne i Hercegovine koje se tiču
konstitutivnosti naroda i odredbi člana 3. tačke 2. (D). Zakona o
ministarskim, vladinim i drugim imenovanjima Federacije Bosne i
Hercegovine.  

Rok za podnošenje prijava na javni konkurs je trideset (30) dana od dana objave
javnog konkursa u „Službenim novinama Federacije BiH“. 

Nepotpune i neblagovremene prijave neće se uzeti u razmatranje. Dokumenti
priloženi uz prijavu na javni konkurs neće biti vraćeni kandidatima.



Prijave dostaviti na adresu: 
Parlament Federacije Bosne i Hercegovine,
ul. Hamdije Kreševljakovića broj 3,
71 000 Sarajevo
Radna grupa Komisija za izbor i imenovanja, sa naznakom:
„Prijava na Javni konkurs za imenovanje Nezavisnog odbora“ 


